
Talamdan sa 

Mga Mensahe alang sa Full-time Training 

sa Fall Term sa 2023 

------------------------------------------ 

LINANGKOB NGA HISGOTANAN: 
ANG MAHINUNGDANONG MGA PUNTO SA KAMATUORAN SA MGA SULAT NI PABLO— 

UNANG CORINTO 
 

Mensahe 16 

Ang Pagkabanhaw—ang Pulso sa Kinabuhi 

ug ang Latid-sa-kinabuhi sa Pamatigayon sa Dios 

Basahong Kasulatan: Juan 11:25; 1 Cor. 15:45b; Buh. 2:24; Rom. 4:17; 6:5 

I. Ang pamatigayon sa Dios, ang diosnong pamatigayon, mao ang pagdumala sa panimalay sa 

Dios nga magpaambit sa diosnong kadato sa Tulo-usang Dios ingon nga kinabuhi ug sang-

kap sa kinabuhi ngadto sa pinili ug tinubos nga katawhan Niya—Efe. 1:10; 3:9; 1 Tim. 1:4: 

A. Ang pagkabanhaw maoy pulso sa kinabuhi ug latid-sa-kinabuhi sa diosnong pamatigayon—

Juan 11:25. 

B. Kon walay pagkabanhaw, hingpit gyong mahugno ang pamatigayon sa Dios sa Bag-ong Tugon 

ug mawala ang walay kataposang tuyo sa Dios. 

II. Ang pagkabanhaw mao ang kinabuhing modaog sa kamatayon nga dili madaot sa kama-

tayon—v. 25; Bug. 1:17b-18; 2:8: 

A. Dili makaunsa sa pagkabanhaw ang kamatayon—Buh. 2:24. 

B. Makahimo ang kamatayon og tanang matang nga kadaot sa ubang matang sa kinabuhi; usa ra 

ka matang sa kinabuhi ang dili madaot sa kamatayon, ug kini ang kinabuhi sa pagkaban-

haw—Juan 11:25: 

1. Ang pagkabanhaw mao ang kinabuhi nga niagi sa kamatayon ug dili mahawiran niini. 

2. Matod pa sa hingpit nga pinadayag sa Kasulatan, ang Dios mismo mao ang kinabuhi sa 

pagkabanhaw—Rom. 4:17. 

III. Ang prinsipyo sa pagkabanhaw mao ang namatay ang natural nga kinabuhi ug nibangon 

ang diosnong kinabuhi puli niini—2 Cor. 1:9: 

A. Ang maanaa sa pagkabanhaw nagpasabot nga gilansang sa krus ang atong natural nga kina-

buhi ug gituboy diha sa pagkabanhaw ang linalang-sa-Dios nga bahin sa atong pagkatawo 

aron mausa ni Cristo diha sa pagkabanhaw—Rom. 6:4-6. 

B. Nagpasabot ang pagkabanhaw nga walay hitabo o sirkumstansya nga makapiog natong dunay 

kinabuhi sa pagkabanhaw ni Cristo—2 Cor. 1:8-9; 4:14. 

C. Dili ngani ta magkinabuhi pinaagi sa atong natural nga kinabuhi kondili magkinabuhi hinuon 

sa diosnong kinabuhi nga naa sa sulod nato, naa ta sa pagkabanhaw—Juan 6:57; Rom. 8:1. 

IV. Si Cristo mismo ang pagkabanhaw—Juan 11:25: 

A. “Ako ang Una ug ang Ulahi ug ang Buhi; ug namatay Ko, ug ania karon, buhi Ko hangtod sa ka-

hangtoran; ug nia Nako ang mga yawe sa kamatayon ug sa Hades”—Bug. 1:17b-18: 

1. Tungod sa pagkahulog, nisulod ang kamatayon ug nagbuhat karon aron mohipos sa ta-

nang masal-anong tawo ngadto sa Hades. 

2. Naa sa atong Manluluwas, nga namatay ug nabanhaw, ang mga yawe sa kamatayon ug sa 

Hades—v. 18. 

B. “Giingon kining mga butanga sa Una ug sa Ulahi, nga namatay ug nabuhi pag-usab”—2:8: 

1. Nagpasabot sa pagkabanhaw ang nabuhi pag-usab. 

2. Namatay ang Ginoo ug nabuhi pag-usab; nisulod Siya sa kamatayon, apan dili kini maka-

pugong Niya kay Siya man ang pagkabanhaw—Buh. 2:24; Juan 11:25. 

3. Niadto si Cristo sa Hades, niagi sa kamatayon, nidaog sa kamatayon, ug madaogong nigula 

sa kamatayon; kini ang pagkabanhaw. 

C. Nagpahayag ang pagkabanhaw ni Cristo nga madaogon Siya batok sa kamatayon, ni Satanas, 

sa Hades, ug sa lubnganan—Buh. 2:24, 32; 3:15; 4:10; 5:30; 10:40; 13:34, 37. 

V. Aron makasinati sa kinabuhi sa pagkabanhaw ni Cristo, kinahanglan makita nato nga sa 

pagkabanhaw nahimong Espiritung taghatag-og-kinabuhi si Cristo—1 Cor. 15:45b: 

A. Ang realidad sa pagkabanhaw mao si Cristo nga Espiritung taghatag-og-kinabuhi—v. 45b. 

B. Bug-os gyong may kalabotan sa kinabuhi ang pagkabanhaw ni Cristo, kay sa pagkabanhaw 

nahimo man Siyang Espiritu nga taghatag-og-kinabuhi, ang Espiritu nga nagpaambit og kina-

buhi—v. 45b. 

C. Ang elementong nagpagitib sa bag-ong kabuhatan mao ang nabanhaw nga Cristo nga Espi-

ritung taghatag-og-kinabuhi—2 Cor. 5:17; Gal. 6:15. 

D. Ang pagkabanhaw ni Cristo mao ang pagkausab sa Iyang dagway ngadto sa Espiritung tagha-

tag-og-kinabuhi aron makasulod Siya sa Iyang mga magtutuo—1 Cor. 15:45b. 

VI. Batokan gyod sa krus ang atong natural nga pagkamao, kusog, ug kahimoan aron magma-

puslanon diha sa pagkabanhaw alang sa pag-alagad nato sa Ginoo—Fil. 3:3: 

A. Ang pagbatok nato sa natural nga pagkamao para gyod moagi sa kamatayon sa krus ang dala-

sa-pagkahimugso nga kahimoan, katakos, kaalam, ug kaigmat nato, mabanhaw, ug sa ingon 

niana mahinangponon ug magmapuslanon sa Dios—Gal. 2:20. 

B. Makaulang sa Dios ang natural nga katakos kon dili kini madugmok; dugmokon gyod kini, ug 

moagi gyod sa kamatayon ug mabanhaw aron magamit kini sa Dios: 

1. Ang mga magamit diha sa kamot sa Dios kadto mang dunay katakos apan nadugmok na 

kining katakosa—Mar. 14:3. 

2. Ang pagkadugmok ug ang pagpatay sa krus dili maoy kataposang lakang; magpadangat 

gyog pagkabanhaw ang tinuod nga kamatayon sa krus—Rom. 6:5. 

VII. Pinaagi man sa gahom sa pagkabanhaw ni Cristo nga mapahiuyon ta sa hulmahan sa 

kamatayon ni Cristo—Fil. 3:10; Juan 11:25: 

A. Ang gahom sa pagkabanhaw ni Cristo mao ang kinabuhi sa pagkabanhaw nga nagbanhaw 

Niya gikan sa mga minatay—Buh. 2:24; Efe. 1:19-22. 

B. Nadawat una nato ang gahom sa pagkabanhaw ni Cristo, unya pinaagi ning gahoma, nagkina-

buhi ta sa kinabuhing linansang sa krus sa paghimo nato sa kamatayon ni Cristo nga hulmahan 

sa atong pagkinabuhi—Fil. 3:10. 

C. Sa pagsinati nato ang han-ay mao ang pagkabanhaw, kamatayon, ug pagkabanhaw—vv. 10-11. 

D. Ang realidad sa Lawas ni Cristo mao ang hiniusang pagkinabuhi nga gipahiuyon sa kamata-

yon ni Cristo pinaagi sa gahom sa pagkabanhaw ni Cristo—Rom. 12:5; 1 Cor. 12:27. 


